Ukanikorongi Ubana a Asuu
Aza a Galatiya

Ukukpa u kadyanshi

Atoni a da a'ari a Galatiya a da Bulus koronki
ukanikorongi u na vi. Galatiya kabon ka evu n
uyamba u Isara'ila, kpam ilyuci i'ya pini ushani
a kabon ki. Gba a'uwa a Atoni a da a'ari a kabon
ki a da Bulus koronki. Bulus wari u wala ta pini a
kabon ki, adama a nala wa ta n aje a asuvu a Atoni
a asuvi. Shegai aza roku pini a kabon ki a da Bulus
kasuki ka mayun ka wa.

Bulus koronku le ta tsara u wenike le an wari
kasuki ka mayun. An u kotsoi uyan kadyanshi
ka nala ki, u wenishike le ta an a wauwa le a ure
u maci an a'ari n upityanangu n Kawauwi. Ure
u utono mele u da wa tuko iwauwi i mayun wa.
U wenike le ta an a'ari n ucira u da a ka fuda a
ka tono Kashila bawu a damgbarasa le, kpam a
cigamgbana.

Gba ili i'ya Bulus danai a kaci ka Atoni a
Galatiya, nala dem waria asuu Atoni gogo-na. Tsa
fuda ta tsa tono Kashila bawu a damgbarasa tsu
tsa baci n upityanangu. Mele ma zuwa tsu ta tsu
reve tyoku da tsa rongo, shegai upityanangu u da
wa zuwa tsu tsu bolomgbono n Kawauwi kpam u
tuko tsu iwauwi.

Ilit'yai'aria tagarada u navi
Kasuki ka mayun n akani a mayun (1:1-10)
Kashila ka dangasa ta Bulus woko kasuki (1:11-
24)

Bulus shamkpai akani a ne (2:1-21)

Upityanangu u da koshi ure u utsara iwauwi
(3:1-4:31)

Adooki a asu u kulu n uciga (5:1-6:10)

Urono u atsuvu u makorishi (6:11-18)

Idyani

1-2 Mpa Bulus uza da u korongi ukanikorongi u
na ubana a asu u a'uwa a Atoni a da a'ari a kabon
ka Galatiya. Mpa kasuki ka. Ama da a dangasa
mu wa, uwuta tani a asu u vuma wa. Yesu Kirisiti
Kawauwi da u dangasa mu n kaci ka ne. U yan ta
nala kabolo n Kashila Tata uza da u 'yangasa yi a
ukpa. Gba ama a tsunu pini na a bolomgbono ta
na mpa a asu u usuku idyaniina yi.

3 Asaka Kashila Tata u tsunu n Asheku Yesu
Kawauwi a naka da ukuna u shinga na ndishi n
shinga. 4 Kawauwi ka kuwa ta adama a unyushi u
cingi u tsunu, dere tyoku da Kashila Tata u tsunuu
fobusoi, tsara u wutukpa tsu a likimba u tsicingi u
naaasuudatsarigogo-na. >Daizuwaigba tsupige
tsuKashila tsa, gha a'ayin hal ubana bawu utyoku.
Ami.

Kadyanshi ka Shinga ka te ka

6 N yan ta majiyan cika an i lazai i kpatalakai
Kashila kucina. U dangasa da ta adama a tsishinga
tsu Kawauwi. Shegai gogo-na ya tono de akani
a roku kau. 7 Mayun da akani a roku a'a la wa,
she Kadyanshi ka Shinga, shegai ama roku a da
pini a ka damgbarasa da. A ka ciga ta a savada
Kadyanshi ka Shinga ka Kawauwi ka woko ili i
roku de kau. 8 Asaka Kashila ka yanka uza da baci
dem wa yan kubari ku ili i roku kau n akani a



Galatiya 1:9 iii Galatiya 1:17

tsunu utuwa ara de una u cingi! Asaka Kashila ka
yain nala, ko atsu n kaci ka tsunu ka baci tsari n
akani a roku kau, ko katsumate ka zuba ka baci ka
tuwai n akani a roku kau. 9N dana ta u da, kpam
ma doku ta ma dana: Uza roku u yan baci kubari
ku kadyanshi ka Kashila kau n ka i gitai i wushai,
asakaunaucingiuKashila urukpa a kacikavuma
unala vi.

10 Ama da ma ciga n zuwa a pana kayanyan
wa. Kashila ka ma ciga n zuwa u pana kayanyan.
Ya wundya ama da ma ciga n zuwa a cigi mu?
Nala baci mari ma yansa, ma woko kagbashi ka
Kawauwi wa.

Kashila ka isai Bulus

11 Ama a va, ma ciga ta i reve an Kadyanshi
ka Shinga ka n yanka da kubari ki ka ama a yain
ka wa. 12N tsa ka a asu u uza wa. Uza wa
la u wenishike mu ka wa. Yesu Kawauwi da u
wenishike mu uwenishike u na vi.

131 reve ta tyoku da mari n rongoi an ma tono
ure u aza a Yahuda. N zuwa ta Atoni a Kashila a
panai ikyamba, kpam ma ciga n wacinsa le. 14 Aza
a Yahuda a da pini aza da tsari usaun u te, shegai
n la ta aza roku ushani a utono mele ma nkoshi n
cau n tsunu. Mari n matsa ta uciga n yain nala.

15 Shegai tun kahu a matsa mu, Kashila ka
dangasa mu ta. U yan ta nala adama a tsishinga
tsu ne. 16 Aku a'ayin a tuwai a da u wenike mu
Maku ma ne, tsara n yain kadyanshi ka ne a asu
u Awulawa. A'ayin a nala yi, n folo uza u naka mu

adooki wa. 17N bana a Urishelima n cina aza da a
gitai a wokoi asuki kahu mpa n woko kasuki wa.

Ili i'va n yain i'ya n banai a Arabi n dusuki ve de.
Aku n gonoi a Damasuka.

18 An ayen a tatsu a wurai, aku n banai a Urishe-
lima tsara n kondo Bituru, kpam n rongo ta pini
a'ayin kupa n a tawun. 19N wene ta dem Yakubu,
vangu u Asheku, shegai a'ayin a nala yi n wene
asuki a da a buwai vi wa. 20N tsina ta a kapala ka
Kashila, kaban ka mu wa.

21 An a yain a'ayin kenu, aku n yain nwalu
ubana a ubongu u Suriya n ubongu u Kilikiya dem.
22 A'ayin a nala yi, Atoni a kabon ka Yahuda kotsu
areve muwa. 23Kadyanshi ka a ka dansa a kacika
va ka a panai koshi ama a ka dansa, a da, “Vuma
da wari wa yansa tsu mavura da gai na vi, kpam
wa ciga u wacinsa Atoni. Shegai gogo-na aya wa
tonusuko ama a toni akani yi.” 24 Aku a cikpalai
Kashila adama a va.

2

Asuki a wushai Bulus

1 An ayen kupa n a nishi a wurai, aku n doki n
gonoi a Urishelima, Baranaba n Taitu a tono mu
ta. 2N yan ta nala kpaci Kashila ka wenike mu ta
kuwene, u tonuko mu n gono de. Mpa de, n dansa
tan azapige a Atoni utyoku ule. Ma ciga tan zuwa
le areve akani a da mari utonusuko Awulawa. Ma
cigataakondomanyan mavakoma dere. Mabaci
dere wa, manyan ma va ma woko ta ma gbani.
3Kpam an a panai ili i'ya n tonuko le, a wushuku

ta. A matsa gham Taitu uza da soku mu vi u ba u
kida kacombi wa, ko an u wokoi Kawulawa ka.™

4 Atoni a kaban a roku a uwa ta a asuvu a tsunu
ukpawunsi. A tuwa ta tyoku u aza a kakyawunsa
tsara a reve utsara u kaci u da Yesu Kawauwi u
naka tsu. A ka ciga a gonuko tsu agbashi. Ama
a nala yi a zuwa ta tsu dansa ukuna u ukida u
kacombi. 5 Shegai tsu 'yuwain, tsu panaka le wa,
ko kenu. Tsa ciga ta ukuna u maci u Kadyanshi ka
Shinga u rongo n ada.

6 (Aza da ama a bidyai ele ili i roku i'ya, ko
ndya baci a'ari, ili i te i'ya ara va, kpaci Kashila
ka n kudyangi wa.) Adama a nala a fuda a savada
Kadyanshi ka Shinga ka n yain kubari wa. 7 A
wene ta Kashila ka naka mu ta manyan ma uyan
kubari ku Kadyanshi ka Shinga a asu u Awulawa,
dere tyoku da u nakai Bituru manyan a asu u aza
a Yahuda. 8 Kashila ka naka ta Bituru ucira u uyan
manyan ma kasuki a asu u aza a Yahuda. Nala
dem u naka mu ucira u uyan manyan ma kasuki
a asu u Awulawa.

9 Yakubu, n Bituru,f n Yahayat (aza da ama a
reveia'arin kalen cika) a wene ta Kashila ka naka
mu ta kune ku pige ku nala ki, kpam a wushai
Baranaba na mpa tyoku u ayain a manyan kabolo
n ele. A ghamatangu tsu asuvu tsu lyai kapala
n uyan kubari a asu u Awulawa, nala kpam ele
dem a ka lya kapala n manyan ma le a asu u aza

* 2:3 Taitu Kawulawa ka, kpam a tsu kida uza kacombi wa. Shegai
aza a Yahuda a tsu kida ta acombi. Adama a nala, ili i majiyan i'ya
an bawu asuki a danai u kana ta a kida Taitu kacombi. T 2:9 Pini
amakpanda ma na mi, Bulus yanka ta kala ka Bituru ka Tsi'arama
manyan: “Wata, Kefa.”

a Yahuda. 101li i'ya a tonuko tsu tsu yain i'ya tsu
ciba n aza a unambi, kpam ili i'yva mari n matsai
uyansa i'ya la vi!

Bulus bongoi Bituru

11 Kain ka te, an Bituru tuwai a Antakiya, n
bongo yi ta a kapala ka Atoni kpaci u yansa ta ili
i'va bawu i gain. 121li i'ya i gitai i'va na: An u
gitai u rawai, u lyasa ta kabolo n Awulawa a da
a'ari Atoni. Aku Yakubu suki Atoni a da a'ari aza
a Yahuda a roku a Antakiya. An a rawai, Bituru
doku u lya kpam ilikulya kabolo n ele wa, kpaci
wa pana ta uwonvo u ili i'va ama a nala yi a ka

dana a kaci ka ne. 13 Nala dem atoku a ne Atoni
aza a Yahuda a tono yi n uyansa ili i macii kaban,

hal gbham n Baranaba tono le dem nuyansailii'ya
bawuigainina yi.

14 An n wenei a ka tono kpam ukuna u mayun
u Kadyanshi ka Shinga wa, aku n dansai n Bituru
a kapala ka le gba. N danai, “Bituru, avu uza u
Yahuda u da, shegai vu yain tyoku u Kawulawa,
tyoku u uza u Yahuda wa. Nala baci, nida va ciga
vu zuwa Awulawa a toni Mele ma aza a Yahuda?

15 “Mpa n avu aza a Yahuda a da a ilimaci,
shegai aza a unyushi u cingi tyoku u Awulawa wa.
16 Shegai gha n nala, tsu reve ta tsu woko ta dere
a kapala ka Kashila a asu u upityanangu n Yesu
Kawauwi, shegai a asu u uyansa ili i'yva Mele ma
danai wa, kpaci uza wa la wa woko dere a kapala
ka Kashila a asu u utono Mele wa. Adama a nala
tsu wushuku ta n Yesu Kawauwi, tsara Kashila ka
gonuko tsu tsu woko dere adama a upityanangun
Kawauwi.

17 “Aza roku a bidya baci atsu aza a unyushi u
cingi a da adama a da tsu pityanangi n Kawauwi
tsara u gonuko tsu tsu woko dere a kapala ka
Kashila, nala u wenike an Kawauwi ka zuwa tsu
tsu yain unyushi u cingi an bawu tsu tonoi mele
ma roku da? A'a, nala wari wa! 18 Shegai n gono
baci n tonoi Mele ma n 'yuwain vi, ma nusuka ta
Kashila mayun. 19 N tono ta Mele kpam a asu u
utono Mele vi u da n kuwai, kpam nala zuwa mu
ta n rongo n Kashila. 20 A wandamgbana mu ta
kabolo n Kawauwi. Gogo-na mpa kpam mari n
uma wa, Kawauwi ka kari n uma a asuvu a va.
A'ayin a da mari a ikyamba pini na a likimba n
wushuku ta n Maku ma Kashila. U ciga mu ta
kpam u nekei kaci ka ne u kuwai tsara n yain uma.
21 Ma a asuvu a ama da a 'yuwain ukuna u shinga
u Kashila wa. Kashila ka wusha tsu baci a asu u
Mele, ukpa u Kawauwi ghani da la vi.”

3

Zuwai atakasuvuade
1Eda atengeshi aza a Galatiya! Ya lapanasadan

adabu a ne? N wenike da ta karara ili i'ya i zuwai
Yesu Kawauwi kuwai a mawandamgbani. 2 Ma
yan da ta keci ku te: I wusha Kulu Keri a asu u
utono Mele da? A'a, nala wa! Kulu Keri ku cipa
da ta adama a da 1 wushuki n akani a da i panai
ukuna u Kawauwi. 3I'a n ughoji wa da? I'ariigita
ta urongo n Kawauwi a Kulu Keri, shegai gogo-na
ya ciga ta i koruso n ucira u kaci u de. 41 pana ta
ikyamba cika adama a Kadyanshi ka Shinga. Ma
ciga u da u woko u ghani wa. > An Kashila ka naka
da Kulu kune kpam a'ayin a da u yansaiikunesavu

ine a asuvu a de, u yan nala adama a da ya tono
Mele ma Musa da? Nala wa! U yan ta nala adama
a da i wushuki n akani a Kawauwi a da i panai.

6 1li i'ya Tagarada u Kashila u danai i'ya na:
“Ibirahi pityanangu ta n Magono ma Zuba, adama
a nala a da Kashila ka gonuko yi u woko vuma
u maci a kukere ku ne.” 7 Nala u wenike ta
mmuku ma Ibirahinmacialya aza da a pityanangi
n Kashila. 8 Caupa, Tagarada u Kashila u dana
ta, Kashila ka gonuko ta Awulawa a woko dere
adama a upityanangu u le. Kashila ka zuwamg-
banaka ta Ibirahi caupa, an u danai, “Gba ama
a likimba, Kashila ka yanka le ta una u shinga
adama a vunu.” ¢ 9 Nala u wenike ta la vi uza da
baci dem warin upityanangu, wa tsara ta kapashi
kane aunaushingaudaazuwukailbirahiadama
a upityanangu u ne.

10 Uza da baci dem wa yawunsa yavu utono u
Mele wa zuwa yi u woko mai n Kashila, wa wusha
ta una u cingiu Kashila. Kpaci Tagarada u Kashila
u dana ta, “Uza da baci dem bawu wa tono gba ili
i'yvai'ari a asuvu a Tagarada u Mele, wa wusha ta
una u cingi u Kashila.” ¢ 11 Wa wuyana uwene
an uza wa la wa woko dere a kapala ka Kashila a
asu u utono Mele wa, kpaci Tagarada u Kashila u
dana ta, “Kashila ka naka ta uma a asu u uza da
wari n upityanangu.” 121li i'a la i gawain utono u
Mele n upityanangu wa, kpaci Tagarada u Kashila
u dana ta, “Uza da baci u wushuki n Mele, u kana
ta u yansa tyoku da ma danai.” ¢

0 3:8 Kag. 12:3; Kag. 22:18. ¢ 3:10 UML 27:26. © 3:12 Adkp.
18:5.

13 Shegai Kawauwi ka wutukpa tsu ta a asuvu
a una u cingi u da Mele mi ma yain. An a wan-
damgbana yi, u wusha ta una u cingi u da wariu
gain u tuwa ara tsunu. Kpaci Tagarada u Kashila
u dana ta, “Kashila ka yanka ta uza da baci dem
a wandamgbanai a madanga una u cingi.” ¢
14 Adama a da Yesu Kawauwi yain nala, Kashila
ka zuwuka ta Awulawa una u shinga tyoku da
u yankai Ibirahi kazuwamgbani, nala kpam dem
atsu Atoni tsu wushai Kulu Keri ka Kashila ka yain
kazuwamgbani adama a upityanangu.

Ukuna u Mele

15 Ama a va, asaka n wenike da tyoku da tsa
rongo: Ama a yan baci kazuwamgbani tyoku da
u gain, uza wa la wa cimbusa ko u savada ka wa.
Ili i te i'va n kazuwamgbani ka Kashila ka na.
16 Kashila ka yan ta kazuwamgbani ka na ki ara
Ibirahi n a asu u kumaci ku ne. ¢ U yan ka a asu
u amaci ushani wa, shegai a asu u ku te, kpam ka
Kawauwi. 171lii'ya ma dansakai'ya na: Kashila ka
yan ta kazuwamgbani n Ibirahi kpam u zuwamg-
banai wa shamkpa ka. An ayen amangatawanishi
n kamankupa (430) a wurai, aku u nakai Mele.
Mele ma nala mi ma savada kazuwamgbhani ki wa.
U yan baci nala, ma wacinsa ta kazuwamgbani ka
u yain n Ibirahi. 18 Mele mi ma naka tsu baci una
u shinga u da Kashila ka zuwamgbanakai Ibirahi,
ma wura tala vikazuwamgbani ki. Shegai ma yan
nala wa, kpaci Kashila ka zuwuka ta Ibirahi una u
shinga gbani a asu u kazuwamgbani ka u yain.

¢ 3:13 UML 21:23. © 3:16 Kag. 12:7; Kag. 13:15; Kag. 24:7.

19 Ndya i zuwai Kashila ka yain Mele? U yan ta
ma kpaci ama a ka yansa ta unyushi u cingi. Uyan
ta Mele hal uza da u danai wa tuwa vi u tuwa. U
Zuwa ta atsumate a zuba a naka Musa Mele ma
ne, aku Musa nakai aza a Isara'ila. Nala Musa
wokoi ka'uwi ka mere. 20 Ka'uwi ka mere ki u tsu
dansatanabon are gha, shegai Kashila aya u yain

kazuwamgbani ka nala ki utyoku u ne.

21Kashila ka kpada la vi ushamkpa kazuwamg-
bani ka ne an u nakai Mele mi? Nala wa, ko kenu!
A ka tsara baci uma u da bawu wari n utyoku a
asu u Mele, a'ari a ka woko ta mai n Kashila a asu
u utono Mele mi. 22 Shegai Tagarada u Kashila
u tonuko tsu ta unyushi u cingi u sira ta ya dem,
kpaci u kpada ta utono u Mele. Adama a nala, ure
u da Kashila ka naka uzailii'ya u zuwamgbanai u
da uza u pityanangu baci n Yesu Kawauwi.

23 Mele mi ma ma gbagirya tsu yavu aza a
kuwa ku a'ali, hal ubana a'ayin a da tsa tsara
upityanangu. 24 Mele mi ma mari uzapige u tsunu,
hal utuwa u Kawauwi. Kpam an Kawauwi ki ka
tuwai u gonuko tsu ta tsu wokoi dere a kapala ka
Kashila an tsu wushuki n eyi. 25 Gogo-na an tsu

ityanangi n eyi, Mele ma lya kpam tsugono tsu
sunu wa.

Eda mmuku n Kashila

26 Eda mmuku n Kashila n da gha de adama a da i
pityanangin Yesu Kawauwi. 27 Kpam an a lyubugu
da, dere da wari yavu Kawauwi ka i ukai tyoku da
itsuuka aminya. 28 Upityanangu n Yesu Kawauwi
u da u gonukoi ya dem una u te n utoku u ne: ko
avuuzauYahuda da baci ko Kawulawa,t kagbashi
ko uza da bawu wari kagbashi, vali ko uka, ya dem

una u te da n utoku u ne. 29 Adama a nala, avu uza
Kawauwi da baci, gogo-na a kabon ka kumaci ka
Ibirahi ka vari, kpam a ka naka vu ta agadu a da
Kashila ka zuwamgbanai.

1Ma wenike da ta iryoci: maku ma kenuma baci
tata u ne u kuwai wa tono n utsariu da tata une u
da wa woko u ne vi wa. Wa ta tyoku u kagbashi
ko an u wokoi aya n utsari vi gha. 2 Ama da a ka
kirana n eyi n utsari vi alya a ka tono n ili gba, hal
she maku mi ma ghonguro urawa tyoku da tata vi
danai. 3 Nala dem wari n atsu. Tyoku u mmuku u
datsari, kpam ucira kau-kau ulikimbaunawalya
ta tsugono a kaci ka tsunu.

4Shegai an a'ayin a yain derere, aku Kashila ka
suki Maku ma ne, kpam uka u da u matsa yi. U
tono ta Mele mi, > tsara u wutukpa tsu a asuvu a
Mele mi, kpam tsara tsu woko mmuku n Kashila.
6 An u wokoi eda mmuku n Kashila n da, u suku
ta Kulu ku Maku ma ne a atakasuvu a de, kpam
Kulu ki ku isai, “Tata, Tata u va.” 7 Adama a
nala gogo-na avu kagbashi ka kpam wa; maku
ma Kashila ma vari, kpam gba ili i'ya wari n i'ya
adama a mmuku n ne, i vunu i'ya dem.

Bulus ciga ta aza a Galatiya

8 A'ayin a da bawu i revei Kashila, i'ari i woko
ta agbashiailiiameli, kpamiliinala yi Kashila ka
wa, ko kenu. 9Shegai gogo-na anireveiKashila, ko
kpam u gan ta n dana an Kashila ka reve da. Nida
ya doku i gono i woko agbashi a ucira kau-kau u
likimba u na i'ya bawu i'ari n ucira, kpam bawu
kalen? 10 Hal gbam i tsu cibusa ta a'ayin a abiki a

ameli, n iwoto i roku, n abiki a a'ayin a manyan
kau-kau, n ayen a roku. 11 N pana ta uwonvo,
an a'ayin a da n yain manyan ara de a woko de a
gbani. 12 Ama a va, n folo da ta i rongo n utsara u
kaci, tyoku da ma rongo. Kpacin woko ta tyoku da
ecfe_llAwulawa 1'ari; wata, ma ta n utsara u kaci a
Mele.

An n gitai n yanka da kubari, i nusuka mu wa.
1371 ciba ta an bawu mari n alafiya a'ayin a da n
gitai n tuko da Kadyanshi ka Shinga ka Kawauwi.
14 Ko an u wokoi mabala ma va ma zuwa da ta
kadambula, gha n nala i wenike mu magori wa
kpami'yuwan muwa. A unaunala,iryabusa mu
yavu katsumate ka zuba ka Kashila ka. I ryabusa
mu yavu Yesu Kawauwi da n kaci ka ne. 15 Mayun
ma fuda ta ma dana, a da baci ya fuda ya fodo
a'eshi a de i naka mu i'ari ya fodo ta. Shegai
gogo-na nte kpam kayanyan ka i panai adama a
va yi? 16 N gono n woko utokulalu u de da, an n
tonuko da ukuna u mayun vi?

17 Awenishiki a kaban a nala yi a ka yansa ili i
na adama a ukuna u shinga u da ya tsara wa. Ciga
da a ka ciga tsara a lyai kaci ka de i toni le. Ciga da
a ka ciga a peci da na mpa tsara i gonuko ugboji u
de ara le. 18 Gogo-na u lobono ta an ya ciga i yain
ili i shinga, kpam u la ta tsulobo an ya yansa nala
a'ayin a da bawu mari n ada. 19 Shegai gha n nala,
mmuku n va aza da ma ciga, wa ta yavu mbala ma
ilimaci n da ma pana adama a de tyoku u caupa,
mobala mi kpam ma lya ta kapala hal she ama a
wene Kawauwi a asuvu a de. 20 A'ari a dana gham
ma pini la n ada gogo-na, tsara marin dansa n ada
ben. Shegai gogo-na n dambula ta adama a ukuna

una vi.

Mmuku nre ma Ibirahi

21 Aza roku a de hal n ara a ka ciga ta a woko a
kere ka Mele. Tonuko numu, i reve ili i'ya Mele
mi ma danai da? 22 Tagarada u Kashilat u dana
ta, Ibirahi wa ta na mmuku ma a'ali n re. Mma
u uza u te kagbashi ka, mma u uza u ire kpam
kagbashi ka wa. 23 Maku ma kagbashi mi, a matsa
yi ta tyoku da a cuwanakai a tsu matsa. Shegai
uza da bawu wari kagbashi ki u matsa ta adama
a kazuwamgbani ka Kashila ka yain n Ibirahi.

24 Gba ili i na yi ya wenishike ta ili i roku: Aka a
re yi a'a ta tyoku u kazuwamgbani ka re a mere
ma Kashila n ama a ne. Kazuwamgbani ka te
ka Mele ma Kashila ka nakai Musa a Masasa ma
Sinai, kpam ama da a tonoi kazuwamgbani ki a'a
ta tyoku u agbashi. Mma da a tsu isa Hajaraf
kagbashi ki wa ta tyoku u kazuwamgbani ka nala
ki. 25 Aya iryoci i Masasa ma Sinai a Arabi. Kpam
gogo-na ilyuci i Urishelima i'a ta tyoku u Masasa
ma Sinai, kpaci ilyuci yi n ama a ne ndishi n
tsugbashi n da a ka yan a asuvu a Mele. 26 Shegai
Saratu, uza da bawu wari kagbashi, aya iryoci
1 Urishelima u zuba. Kpam aya mma u tsunu.
27Tagarada u Kashila u yan ta kadyanshi a kaci ka
ne,

“Zangana, avu madari ma uka!

Avuuza da bawu kotsu vu panai mbala mailimaci,
gita ishipa vu yain ikeni adama a ipeli.

Kpaci mmuku n madarin la de

mmuku ma uka u da wari n vali kakuma.” ¢

0 4:27 Isha. 54:1.

28 Ama a va, eda mmuku n Kashila n da adama
a kazuwamgbani ka ne, tyoku da Ishaku wari.
29 A'ayin a nala yi, Isma'ilu,t uza da a matsai tyoku
da a cuwanakai, u foroi Ishaku, uza da a matsai
adama a Kulu ku Kashila. Nala dem wari gogo-na.
30Shegaindya Tagarada uKashila u danaiaukuna
unala? Udana ta, “Lokoi kagbashika kariukavin
maku ma ne dem. Maku ma kagbashi ka kari uka
vi kotsu u wushi kabon ka agadu a tata u ne wa.
Maku ma uka u da bawu wari kagbashi aya wa
wusha a da gha.” ¢ 31 Ama a va, atsa mmuku ma
uka da bawu wari kagbashi ki, shegai ma kagbashi
ka kari uka wa.

S

Kawauwi ka naka ta utsara u kaci

1Tsa ta n utsara u kaci gogo-na, kpaci Kawauwi
ka gonuko tsu ta tsu wokoi yaa. Adama a nala,
shamgbai n ucira. Kotsu i savada 1 woko agbashi
a Mele kpam wa.

2Panai! Mpa Bulus, mpa ma tonuko da ukuna u
na vi: I asakale baci a kida da acombi, u woko ta la
vi Kawauwi ka kpam n kalen ara de wa, ko kenu.
3 N tonuko da ta n ucira, uza da baci dem a kidai
kacombi, u kana ta u toni Mele mi gba. 4 Kpam
vu matsa baci vu zuwa Kashila ka gonuko vu vu
woko dere a asu uutono u Mele mi, vu kasa de la vi
kaci ka vunu asu u Kawauwi kpam vu 'yuwan de
la vi uwusha tsishinga tsu Kashila. 5 Kulu ku zuwa
tsu ta tsu reve an mayun da Kashila ka wusha tsu
tyoku u aza a maci adama a da tsu wushuki n
Kawauwi. 6 Avu Katoni ka Yesu Kawauwi ka baci,

¢ 4:30 Kag. 21:10.

ko a kida vu kacombi ko bawu a kidai u lamgbana
wa. Shegaiilii'yailaikaleni'ya, upityananguude
uzuwa da ta ya ciga ama.

7Tyoku da i'ari ya tono Kawauwi wari ta dere,
hal ubana a'ayin a da uza roku u zuwa da i
kpatalakai ukuna u mayun. 8 Kpam mayun da,
vuma nala vi uza u Kashila u da wa, uza da
dangasa da vi. 9 Maku ma yistit ma zuwa ta
iburodi ushani i shita. Wata, maku ma uwen-
ishike u kaban ma ratsa ta ma yinsa ama ushani.
10 Shegai n pityanangu ta n Asheku, ya wushuku
n awenishiki a kaban a nala yi wa, shegai ya tono
tailii'yva n danai. Kashila ka yan ta uza da vurusa
da a'ene mavura, ko ya tani baci wari.

11 Ama a va, n lya baci kapala n kubari u kana
ta ama a kida acombi, ndya i zuwai aza a Isara'ila
a ka zuwusa mu upana u ikyamba maco? A da
baci kubari ki ka ma yansa, a una u da ma yan
kubari ku ukpa u Kawauwi, mari ma nususuka le
wa. 12 A'ari a dana gham aza da a ka 'yangasasa da
atakasuvu a ukuna u ukida u acombi vi, acombi a
de a da a kidai wa, a'ari a wutukpusa dem asanda
ale.

13 Ama ava, Kashila ka isa da ta tsara i woko yaa!
Shegai kotsu i asaka utsara u kaci u nala u woko
da kabala ka utono uciga u unyushi u cingi u de
wa. A una u nala, cigamgbanai kpam i ghashika
atoku. 14Mele mi gha una u te u da n udani u na vi:
“Ciga uza u karen u vunu tyoku da va ciga kaci ka
vunu.” ¢ 15 Kotsu i kirana, kawa i lya baci kapala
n usukuta atoku, ya wacinsa ta kaci ka de gha.

0 5:14 Adkp. 19:18.

Kulu ku Kashila nuciga u ili i tsunu

16 Adama a nala n tonuko da: asakai Kulu ku toni
n ada, kotsu i1 toni maluwa ma ukuna u cingi u de
wa. 17Kulu ki n uciga u ili i kaci i de atokulalu a
da. A tsurongo ta kushulu maco, adama a nala ya
yanilii'yayacigaiyain wa. 18 Shegai Kulu ka tono
baci n ada, Mele ma lya tsugono a kaci ka de wa.

19Ya dem reve ta ilii'ya uciga u unyushi u cingi
wari: U tsu zuwa ta tsishankala, u tsu zuwa ta
uyansa ili i uwono, u tsu zuwa ta kpam uyawunsa
a kaci ka tsishankala. 20 Uciga u uyan unyushi u
cingi u tsu zuwa ta dem ugbashika ameli. U tsu
zuwa ta tsukunu. Uciga u uyan unyushi u cingi u
tsu zuwa ta dem makovugo. U tsu zuwa ta ama a
shilakanasa. U tsu zuwa ta a yamghana malyon.
U tsu zuwa ta uyansa u upan. U tsu zuwa ta uciga
u kaci. Uciga u uyan unyushi u cingi u tsu zuwa
ta kpam upece a asu u ama. U tsu zuwa ta ama
a pecene abolo abolo. 21 Uciga u uyan unyushi u
cingi u tsu zuwa ta uciga u ili i ama. U tsu zuwa
ta ama kuso hal she ma maka le. U tsu zuwa ta

ama a bansa a asu u abiki a da bawu ama a tsu
kana kaci ka le. Kpam u tsu zuwa ta uyansa ili i

cingiirokuicun kau-kau. Marinrono da ta atsuvu
caupa, kpam ma doku ta ma rono da atsuvu: aza
da a ka yansa ili i na yi a ka wusha una u shinga u
tsugono tsu Kashila wa.

22Shegai Kulu ku Kashila ka tono baci n atsu, ku
tsu naka ta ilimaci i na: Ku tsu tuko ta macigamg-
bani. Ku tsu tuko ta ipeli. Ku tsu tuko ta ndishi n
shinga. Ku tsu tuko ta kpam ahankuri. Kulu ku
Kashila ku tsu tuko ta mabangamgbani. Ku tsu
tuko ta uyansa ukuna u shinga. Ku tsu zuwa ta

ama a woko aza da a ka wushuku n ele. 23 Ku tsu
zuwa ta ama a woko n uvakunku u kaci, n ukana
u kaci. Mele ma la ma ma danai ili i na yii kpada
ulobono wa. 24 Aza da a'ari aza a Yesu Kawauwi, a
asaka de ure uunyushiu cingiule nuuyawunsan
uciga u ukuna u cingi. 25 Adama a da Kulu ku naka
tsu uma u savu, asaka tsu yain ili i'ya ku danai tsu
yain. 26 Kotsu tsu yain aradi, ko tsu ragi atoku, ko
kpam tsu yamgbana malyon wa.

6

Bangamgbanai

1 Ama a va, uza roku a asuvu a de wa yansa baci
unyushi u cingi, eda aza da i'ari n ucira a asuvu a
Kuluigonuko vuma nala vi a ure u shinga. Shegai
iyain u da ben. Kotsuikirana, tsara eda dem i cigi
iyainicuniiliicingiinala yi wa. 2 Bangai atoku
a'ayin a da baci a'ari n ucanga u araji. I yan baci
nala, ya yan de la vi ili i'yva Kawauwi ka ciga da i
yain. 3 Uza roku wa wundya baci eyi wari n kalen
kpam nala tani wari wa, kaci ka ne ka koshi wa
yinsa. 4 Asaka ya dem webele nwalu n ne. Dere da
baci mari yi, u lapa makamba n manyan ma ne.
Shegaikotsu uratsanaka manyan manenmaama
wa. 5> U kana ta ya dem u canga ucanga u ne.

6 Uza da baci dem wa rotsongusu uwenishike u
Kashila, u peci gba ili i shinga i'ya wari n i'ya n
kawenishiki ka ne.

7Kotsu iyinsa kaci ka de wa: kotsu i wene yavu
ya fuda ya yanka Kashila majari wa. Ama a tsu
kapa ta ili i'ya a cei. 8 Uza da baci u cei a asu u
uyawunsa u cingi u uciga u kaci u ne, uyawunsa
u cingiu ne wa zuwa yi ta u kuwa. Shegai uza u ce

bacitsarauzuwa Kulu ku pana kayanyan, ka naka
yi ta uma u da bawu wari n utyoku. 9 Kotsu tsu
wowonuyanilii'yai'ariishinga wa, tsa catauma
u da bawu wari n utyoku a'ayin a da a gain, tsu
asaka baci wa. 10 Adama a nala, asaka tsu yanka
ya dem ili i shinga a'ayin a da baci tsari n kabala,
hal gai aza da a'ari atoku a tsunu Atoni.

Adooki a Bulus a makorishi

HTwenetaidyaniipigei'yanyain annkoronku
da n kukere ku va.

12 Aza da a tsu ciga a zuwa aza a Yahuda a pana
kayanyan, alya a ka matsa da i1 kida acombi. A ka
pana ta uwonvo u da aza a Yahuda a ka zuwa le
upana uikyamba, mawandamgbani ma Kawauwi

ma baci koshi a ka tono. 13 Aza da a kidai acombi
yi, ele kaci ka le a tono Mele mi wa, shegai a ciga

ta a kida da acombi tsara a yain aradi adama a
ili i'va a matsa da i yain. 14 Mpa gai, ma ciga n
yain aradi a ili i roku wa, she ukpa u Asheku a
tsunu Yesu Kawauwi a mawandamgbani. Adama
a mawandamgbani ma nala mi, n tsu yansa kpam
ili tyoku da aza a likimba u na a tsu yansa wa.
Kpam a reve ko ndya i zuwai n tsu yansa nala wa.
15Wari n kalen wa ko a kida vu kacombi, ko bawu
a kida vu. Ilii kaleni'ya vuma wushi uma u savu a
asuu Kashila. 16 Kashila ka naka ta ndishin shinga
aasuuazadaatonoiakaniana, kpam wa zuwuka
le ta una u shinga. Wata, ama a nalayialya ama a
maci a Kashila.

17Tlii'ya ibidyai n gogo-na, kotsu i asaka ko uza
u damgbarasa mu n ukuna u nala wa. Alani a da
marin a da a ikyamba i va a rawa ta a wenike an
uza u Yesu u da mari.

18 Ama a va, asaka ukuna u shinga u Asheku
Yesu Kawauwi ka tsunu u rongo n ada gha. Ami.

